
GOUVÈNÈ CUOMO ANONSE DEZIYASYON FONKSYONÈ SIPERYÈ POU SIPÈVIZE OGMANTASYON 

ISTORIK APLIKASYON LWA SOU LWAYE 

Manm Komisyon Adjwen Richard R. White ap Pran Tèt Inite Pwoteksyon Lokatè (Tenant Protection 

Unit) nan New York State Homes and Community Renewal 

 

Jodi a, Gouvènè Andrew M. Cuomo te anonse deziyasyon Manm Komisyon Adjwen Richard R. White pral 

alatèt nouvo Inite Pwoteksyon Lokatè nan New York State Homes and Community Renewal (HCR), ajans 

lojman eta a. 

 

Bidjè ak Plan Refòm Gouvènè a pou ane 2012‐13 la afekte $4,8 milyon dola pou Inite Pwoteksyon Lokatè 

(TPU), k ap aplike obligasyon mèt kay yo pou lokatè yo yon fason ki dinamik, epitou k ap enpoze 

sanksyon sevè pou si mèt kay yo pa respekte dekrè HCR yo an lwa New York sou lwaye.  

 

Gouvènè Cuomo di konsa, “Nan ane 2011, nou te adopte pi gwo aplikasyon lwa eta a sou lwaye nan 

karant (40) ane, epi jodi a n ap fè pwochen etap la pou pwoteje lokatè yo lè nou deziyen Manm 

Komisyon Adjwen White. Nouvo Inite Pwoteksyon Lokatè nou ap anpeche gen pwoblèm yon fason 

dinamik, epi yo l ap derasinen fwod ki kapab lakòz anpil dega nan lavi sitwayen k ap peye lwaye. Avèk 

konesans apwofondi li nan aplikasyon lalwa ak nan lwa sou byen imobilye, Manm Komisyon Adjwen 

White se moun eta nou an bezwen pou nouvo pozisyon enpòtan sa a.” 

 

Depi ane 2010, Manm Komisyon Adjwen White te yon avoka nan kabinè avoka Manhattan Cyruli Shanks 

Hart & Zizmor LLP, ki espesyalize nan konfòmite sosyete ak konfli nan byen imobilye. Anvan sa, li t ap 

travay kòm Manm Komisyon Adjwen pou Ankèt, Pwosè ak Konfli nan Depatman Koreksyon Vil New 

York. Li te Manm Komisyon Operasyon tou nan Depatman Pwobasyon Vil New York. Anvan sa, li t ap 

travay kòm Avoka Prensipal pou Pwosè ak Omisid nan Biwo Pwokirè Distri Manhattan, Robert M. 

Morgenthau.  

 

Manm Komisyon White gen yon B.A. nan Ekonomi nan Franklin & Marshall College, yon J.D. nan 

Widener University School of Law, epitou li te yon Manm Egzekitif Edikasyon nan Harvard University 

John F. Kennedy School of Government. Pami asosyasyon pwofesyonèl li yo, genyen Bar Association Vil 

New York, National Association of Inspectors General, National Black Prosecutors Association. 

 

Manm Komisyon/Prezidan New York State Homes and Community Renewal, Darryl C. Towns, di konsa, 

“Manm Komisyon Adjwen White deja montre bon jan kalite dirijan li nan karyè aplikasyon lalwa, epi 

kounye a espètiz li ap kontinye ofri avantaj pou Eta New York. Nou pa ka tann pou jwenn travay li pou 

asire yon milyon lokatè k ap peye lwaye nan Eta New York jwenn bon jan reprezantasyon.” 

 

Manm Komisyon Adjwen White di konsa, “Mwen vle di Gouvènè Cuomo mèsi posiblite li ban mwen pou 

sèvi pèp Eta New York. Mwen pa ka tann pou travay avèk Manm Komisyon Towns pou fè anpil 

reyalizasyon limenm ak Gouvènè a deja fè nan Homes and Community Renewal. Mwen gen volonte pou 

aplike eksperyans mwen nan sektè piblik ak sektè prive a pou ede pwoteje lokatè eta a nou an nan 

nouvo inite enpòtan sa a.” 

